DEWAN BANDARAYA KUALA LUMPUR

KENYATAAN MEDIA

DBKL-PAM PERKASA KUALITI KEMUDAHAN AWAM KUALA LUMPUR

Tandas dan ruang mandi awam yang bersih, selamat serta mudah diakses
merupakan sebahagian daripada pengalaman warga kota dan pengunjung
di Kuala Lumpur. Bagi mendapatkan idea baharu untuk meningkatkan kualiti
kemudahan tersebut, Dewan Bandaraya Kuala Lumpur (DBKL) bekerjasama
dengan Pertubuhan Akitek Malaysia (PAM) menganjurkan Pertandingan Reka

Bentuk Tandas dan Ruang Mandi Awam di Kuala Lumpur.

Hari ini, DBKL dan PAM mengadakan Majlis Apresiasi dan Penyampaian
Hadioh bagi menghargai para pemenang serta peserta yang telah
menyumbangkan idea dan kepakaran mereka. Pertandingan ini
menggalakkan cadangan reka bentuk yang menarik, di samping mengambil
kira fungsi, keselesaan pengguna, keselamatan, kelestarian serta keperluan

operasi dan penyelenggaraan.

Pertandingan dibahagikan kepada dua kategori, iaitu kategori profesional
bagi Tapak 1 di Bukit Bintang dan kategori pelajar bagi Tapak 2 di Padang
Merbok. Kedua-dua lokasi ini memberi peluang kepada peserta untuk
mencadangkan penyelesaion yang sesuai dengan persekitaran dan

keperluan pengguna di sefiap tapak.

PAM mula mengiklankan pertandingan pada 22 Jun 2026 dan penyertaan
ditutup pada 10 Ogos 2026. Penilaian serta penjurian akhir dilakukan pada 19
Ogos 2026. Antara aspek yang dinilai ialah konsep reka bentuk, inovasi,

kelestarian, kos dan pematuhan kepada keperluan pihak berkuasa.

Bagi DBKL, kemudahan awam yang berkualiti perlu berfungsi dengan baik
sepanjang tempoh penggunaannya. Reka bentuknya juga perlu mengambil
kira keperluan pelbagai golongan, termasuk warga emas, orang kurang
upaya, kanak-kanak dan pelancong. Pada masa yang sama, kemudahan

tersebut mestilah praktikal untuk diurus dan disenggara.

Cadangan yang dihasilkan melalui pertandingan ini berpotensi menjadi
sumber rujukan reka bentuk bagi pembangunan kemudahan awam pada
masa hadapan. Sebarang penerapan idea adalah tertakluk kepada
kesesuaian teknikal, kos, keperluan operasi dan penyelenggaraan serta

kelulusan pihak berkuasa berkaitan.

DBKL merakamkan penghargaan kepada PAM, rakan strategik, panel
juri,semua peserta dan urus setia atas komitmen menjayakan pertandingan
ini. Tahniah kepada para pemenang. Semoga idea yang diketengahkan
dapat menyumbang kepada penyediaan kemudahan awam yang lebih
selesqa, inklusif dan memenuhi keperluan warga kota serta pengunjung Kuala

Lumpur.

